
 
 

 

 

 

OAHPPOPLÁNA 
 

SÁM 242 
SÁMI BÁIKENAMAT 
OAHPPONEAVVUN  

 

10 oahppočuoggá 

 

 

 

 

DOS lea čoahkkimis 20.06.17 áššis 59-17 dohkkehan  

Public áššenr.:  17/ 00289 



 2 

1. OAHPPOOVTTADAGA NAMMA 
Sámegillii:  Sámi báikenamat oahpponeavvun              
Norsk:  Samiske stedsnavn som læremiddel  
English: Sámi place names as learning material   
 

 
2.        OPPALAŠ DIEĐUT OAHPU BIRRA 

OAHPPOVTTADAGA KODA:  SÁM 242  
VIIDODAT: 10 oahppočuoggá 
OAHPU LÁGIDEAPMI: Ohppui gullet logaldallamat, seminárat, hárjehusat ja 
studeanttaid barggut. Oahpahus sáhttá lágiduvvot sihke luohkkálatnja- ja 
neahttaoahpahussan. 

   
3.  OAHPPOPROGRÁMMA GULLEVAŠVUOHTA 
 
Gursa gullá Sámegiela ja sámi girjjálašvuođa bachelorprográmma giellasuorggi doarjjafágaide. Gurssa 
sáhttá maiddái ohcat heivehuvvot eará prográmmaide nugo omd. oahpaheaiohppui. 
 

  
4.  SISABEASSANGÁIBÁDUSAT 
 
Studeanta lea čađahan dahje čađaheame Sámegiela ja sámi girjjálašvuođa bachelorprográmma 
vuođđooahpuid ja giellafágalaš fágaoahpuid (gč. prográmmaplána) dahje sus leat vástideaddji alit 
dási oahput. 
 
Sámegiela ja sámi girjjálašvuođa bachelorprográmma oppalaš sisabeassangáibádusat leat čilgejuvvon 
oahppoprográmmaplánas.  
 

 
5.  OAHPAHUSGIELLA 
 
Davvisámegiella lea váldooahpahusgiellan. Eará sámegielat ja suoma-, ruoŧa-, dáro- ja eaŋgalsgiella 
sáhttet adnojuvvot omd. guosselogaldallamiin. 
 

6.  SISDOALLU 
 
Gurssas guorahallojuvvo mot nammafágalaš metodihka ja nammamateriála sáhttá adnojuvvot ávkin 
giellafágalaš ja fágaidrasttideaddji oahpponeavvuid plánemis ja ráhkadeamis. Gurssa áigge 
studeanttat plánejit man nu oahppodássái heivehuvvon oahpponeavvuid ja maiddái ráhkadit daid. 
Oahpponeavvoráhkadeamis lea ulbmilin atnit sámi báikenamaid guovddáš materiálan.  
 

  
7.  OAHPPANJOKSOSAT  
 
Oahpu maŋŋá studeanta lea olahan dáid oahppanjoksosiid: 
 
Máhttu ja diehtu: 
Studeanta 

- dovdá  sámi báikenammafága metodologalaš prinsihpaid ja daid heivehanvejolašvuođaid 
oahpponeavvoráhkadeapmái  

- dovdá sámi giellafágalaš oahpponeavvoráhkadeami váldolinnjáid 
- dovdá giellafágalaš ja nammafágalaš oahpponeavvoráhkadeami oktavuođaid 
- dovdá nammafágalaš oahpponeavvoráhkadeami fágaidrasttideaddji vejolašvuođaid 
- dovdá digitála oahpponeavvoráhkadeami prinsihpaid 
- dovdá maiddái eará go digitála vugiid ráhkadit oahpponeavvuid  

 
 
Gálggat: 
Studeanta 

- máhttá atnit ávkin nammafágalaš metodihka oahpponeavvuid plánemis ja ráhkadeamis  
- máhttá heivehit sámi báikenamaid iešguđege oahppodási oahpponeavvun 
- máhttá ovttastahttit nammafágalaš metodihka oahpponeavvu pedagogalaš ulbmiliidda 
- máhttá atnit digitála reaidduid ja eará relevánta vugiid (nugo omd. sámi duoji) veahkkin 

oahpponeavvuid ráhkadeamis 
 
 

 
Oppalaš gelbbolašvuohta: 
Studeanta  

- lea háhkan ipmárdusa mot sámi báikenamat sáhttet fágalaččat adnojuvvot ávkin 
oahppomateriálaid plánemis ja oahpponeavvuid ráhkadeamis 

- lea háhkan ipmárdusa oahpponeavvuid ráhkadanvejolašvuođain 
- máhttá hábmet ja čađahit iežas oahpponeavvobargguid nu ahte son váldá vuhtii 

nammafágalaš metodihka ja didaktihkalaš ulbmiliid   
- máhttá plánet ja ráhkadit fágaidrasttideaddji oahpponeavvuid sámi báikenamaid vuođul 
 

 
8.  OAHPAHAN- JA OAHPPANVUOGIT  
 
Logaldallamat, seminárat, hárjehusat, studeanttaid čálalaš barggut ja oahpponeavvuid ráhkadeapmi. 

  
9.  GÁIBÁDUSAT BEASSAT EKSÁMENII 
 
Eksámenmáhpas leat golbma geatnegahtton (3) barggu: plánendokumeanta, oahpponeavvut ja 
bargoraporta. Studeanta čállá unnimustá 5-siidosaš čálalaš plánenbarggu mas son guorahallá 
metodologalaččat oahpponeavvuid maid áigu gurssa áigge ráhkadit. Čálus ovdanbuktojuvvo 
bargosemináras, ja studeanta galgá maiddái fágalaččat kommenteret unnimustá ovtta 
mielstudeantta barggu. Loahpalaš plánadokumeanta gullá eksámenmáhppii. Plánenseminára maŋŋá 
studeanta ráhkada guokte (2) oahpponeavvu nu ahte nubbi lea digitála ja nuppi ii leat digitála 
oahpponeavvu. Goalmmát geatnegahtton bargu lea unnimustá 5-siidosaš oahpponeavvoraporta mas 
leat maiddái mielde fágalaš rávvagat oahpponeavvu geavaheaddjái.  
  
Geatnegahtton barggut galget leat dohkkehuvvon ovdal go studeanta beassá njálmmálaš eksámenii. 
 

 

10.  EKSÁMEN 
 
Oahpus lea oktagaslaš 40 minuhta njálmmálaš eksámen, mas lea vuođđun studeantta 
eksámenmáhppa. Eksámenmáhppii gullet kapihttalis 9 čilgejuvvon golbma oasi, mat deattuhuvvojit 
seammaárvosažžan. Árvvoštallan: Árvosátni A–F.  

11. LEA GO PRIVATISTTAIN VEJOLAŠ VÁLDIT DÁN FÁGA/GURSSA? 
 
Privatistan ii leat vejolaš váldit dán gurssa. 

  
12. KVALITEHTASIHKKARASTIN 
 
Čujuhit Sámi Allaskuvlla kvalitehtasihkkarastinvuogádahkii ja dasa, makkár vejolašvuođat ja/dahje 
geatnegasvuođat studeanttain leat árvvoštallat Sámi allaskuvlla oahppofálaldagaid ja bálvalusaid 
kvalitehta. 

 
Studeantadásis oahppu árvvoštallojuvvo evaluerenčoahkkimis ja/dahje studeanttat devdet 
árvvoštallanskovi oahpu loahpas. Ásahusdásis oahppu árvvoštallojuvvo studeantaárvvoštallamiid, 
eksámenraporttaid, sensorraporttaid ja fágaraportta vuođul.  

